
  

Efallai eich bod yn gweithio mewn lleoliad lle nad ydych yn debygol o weld unrhyw 
ymlusgiaid ar y safle gyda’r grŵp, er enghraifft, os ydych wedi eich cyfyngu at dir yr 
ysgol neu nid ydych yn gallu mynd i gefn gwlad am resymau eraill. Os felly, gall y gêm 
hon fod yn gyflwyniad defnyddiol i'r lleoliadau ble mae gwiberod yn byw, ac mae'n 
addysgu plant lle y gallent chwilio am wiberod pan fyddant allan yn yr awyr agored yn 
eu hamser eu hunain. Cuddiwch y gwiberod cardfwrdd cyn i chi gwrdd â'r grŵp, mewn 
mannau lle y byddech yn disgwyl iddynt fod (wrth ymylon y llwyni, mewn rhedyn ac o 
amgylch pentyrrau o foncyffion, er enghraifft). Ysgrifennwch gwestiynau gwir neu 
gelwydd sy'n gysylltiedig â gwiberod, ar y cefn, er mwyn ychwanegu gwerth 
addysgiadol a hwyl!  

Defnyddiau: 
• Hen focsys cardfwrdd (ar gael o'r rhan 

fwyaf o siopau/ archfarchnadoedd am 
ddim) neu gerdyn 

• Sisyrnau 
• Pennau ffelt 
• Rhestr o ffeithiau am wiberod sy'n hwyl - 

wedi eu troi yn gwestiynau gwir neu 
gelwydd 

GWNEWCH! 

Cyn y cyfarfod, gwnewch 
ddarlun bras o neidr ar ddarn 
gwastad o gardfwrdd.  1 2 Ychwanegwch batrwm igam-

ogam, lliw ar gyfer y pen a 
siâp ‘V’ ar gefn y pen. 

8. CWIS HELFA 
GWIBEROD! 

CYFLWYNIAD 

Adders are Amazing! Gwiberod Gwych! 



 

Torrwch y gwiberod allan! 
Mae arnoch angen tua 20 er 
mwyn sicrhau ei bod yn gêm 
dda gyda llawer o ffeithiau 
am wiberod, ac er mwyn 
sicrhau bod cyfle i lawer o'r 
plant ddod o hyd i'r 
nadroedd. 

Lluniwch gyfres o gwestiynau 
gwir neu gelwydd ar gefn y 
gwiberod, er enghraifft “Mae 
gwiberod yn dodwy wyau", 
“Mae gwiberod wrth eu bodd 
yn torheulo.”, "Mae nadroedd 
y gwair yn llai na gwiberod” – 
gadewch rhywfaint o le ar 
gyfer y dadlau a'r drafodaeth! 

Cuddiwch y gwiberod o 
amgylch y safle - yn 
ddelfrydol, ni ddylai fod 
mynediad i'r cyhoedd 
oherwydd gallent darfu ar y 
'gwiberod' cyn i chi gyrraedd!  

 

Ewch â'r grŵp allan i gerdded 
o amgylch y safle, a 
siaradwch â'r plant am 
gynefinoedd gwiberod ac 
ymlusgiaid. Yna, gofynnwch 
iddynt chwilio am y 
gwiberod.  Pan fyddant yn 
dod o hyd iddynt, gofynnwch 
iddynt ateb y cwestiynau ar y 
cefn fel grŵp. Anogwch nhw 
i drafod y cwestiynau ac i 
bleidleisio ar yr ateb - gwir 
neu gelwydd - cyfle i gael 
ychydig bach o hwyl! 

GWNEWCH! 

